
DOI: https://doi.org/10.47390/SPR1342V5SI9Y2025N17

Xalgimiz tarixida yuz bergan tarixiy vogea-hodisalarni hamisha ham to‘g‘ri, haqqoniy
bahosini olgan deb aytishimiz qiyin. Insoniyat tarixida ro‘y bergan voqealar, jarayonlarni to‘g‘ri
talgin etish eng avvalo kishilik jamiyati tarixiy taraqqiyoti qonuniyatlarini to‘g‘ri, hagqoniy
yorita oladigan tarix falsafasiga bog'liqdir. Kishilik jamiyati tarixiy taraqqiyoti qonuniyatlarini
anglamasdan turib tarixiy vogea-hodisalarga baho berishga urinish qorong‘u uyga kesak otish
bilan barobar, — qorong‘u uyga qancha kesak otmang, foydasiz, nishonga tegishi dargumon.
Kishilik jamiyatining, qolaversa Vatanimiz tarixining juda ko‘p salmoqli ahamiyatga ega bo‘lgan
davrlari, ro‘y bergan voqgea-hodisalar, jarayonlar hali-hanuz o‘zining to‘g‘ri, mantiqiy va ilmiy
asoslangan bahosini olganicha yo‘q. Mamlakatimiz Prezidenti Sh.M.Mirziyoyev: “Tarixga oid
ilmiy tadqiqot ishlari asosan bayonchilik, publitsistik usulda olib borilmoqda. Natijada olis va
yaqin o‘tmishimizdagi ko‘pgina voqealarning mazmun-mohiyati, ularni yuzaga keltirgan
omillar va tarixiy qonuniyatlar ochilmasdan kelmoqda”[1, 275] degan so‘zlari tarix faniga oid
bugungi tadqgiqotlarga berilgan achchigq, lekin haqqoniy bahodir.

Vatanimiz tarixida ham o‘zining haqqoniy bahosi, yechimini olmagan voqealardan biri-
temuriylar va ulardan keyingi sulolalar davrida diniy hokimiyatning kuchayishi masalasidir.

Tarixiy manbalardan ma’lumkibuyuk bobomiz Amir Temurning ulamolarga, din
peshvolari hamda sayyidlar-payg‘ambar avlodlariga hurmat ehtiromi cheksiz bo‘lgan. Ul
zotning din peshvolariga ko‘rsatgan hurmat, izzat-ikromi ko‘pdan ko‘p tarixiy manbalarda o‘z
aksini topgan.

Masalan, uning Turkistondagi Ahmad Yassaviy qabri ustiga qurdirgan magbarasi,
sayyidlar-payg‘ambar avlodlariga ko‘rsatilgan g'‘amxo‘rliklari uning chin iymonlj,
musulmonchilik-islom dini arkonlariga qat’iy sodiq hukmdor bo‘lganligidan dalolatdir.

Amir Temurga qisman zamondosh bo‘lgan Ibn Arabshoh uning olim-u ulamolarga
hurmat izzati haqida quyidagicha yozib qoldirgan. “Temur olimlarga mehribon, Sayyid-u
Shariflarni o‘ziga yaqin tutar edi. Ulamo va fuzaloga to‘la izzat-hurmat ko‘rsatib, ularni har
ganday odamdan tamom muqaddam ko‘rardi. Ularning har birini o‘z martabasiga qo‘yib izzat-
u ikromini unga izhor qilardi”[2, 72]. Amir Temurning Xorazmdagi Abu Muslim avlodlari-
sayyidlariga bergan yorligi ham uning din peshvolari-ulamolarga ko‘rsatgan g‘amxo‘rligining
yorqin namunasidir. Ushbu yorliq bilan Amir Temur Xorazmda yashagan Abu Muslim
avlodlarini barcha soliq va majburiyatlaridan ozod qiladi[3, 22].

Lekin, Amir Temur ulamolarni qanchalik izzat-hurmat qilmasin, ularning davlat
ishlariga aralashuviga yo‘l go‘ymagan.

“U islom dini asoslarini mustahkamlash, din peshvolarini hurmat qilish, ularga yaxshi
sharoit tug‘dirishga harakat qildi, ammo davlat boshqaruvi tizgini ularga berib
go‘ymadi”[3, 22].

Ammo, sohibgiron Amir Temurdan keyingi temuriylar davriga kelib, mamlakatda
ulamolarning mavqeyi, obro‘-e’tibori tobora oshib borishi natijasida ulamolar davlat
boshqgaruviga ba’zan bilvosita, ba’zan esa, hatto bevosita aralashadigan bo‘ldilar. Masalan,
temuriylar davrining eng ko‘zga ko‘ringan ulamosi Hoja Ahrori Vali va uning avlodlari temuriy
shahzodalardan ko‘pchiligining piri bo‘lib, ular ba’zida o‘zlarini shahzodalarga xo‘jayin kabi
tutar edilar.

Masalan, Hoja Ahrori Valining o‘g'li Xoja Yahyo XV asrning oxirlariga kelganda
Samarqandning amaldagi xo‘jayini hisoblanar edi.

Amir Temur vafotidan Kkeyin, oradan bir necha on yil o'tib din rahnamolari,
ulamolarning obro‘-e’tibori nafagat Samarqandda, balki butun O‘rta Osiyo - Movarounnahrda
osha bordi. O‘sha davrda paydo bo‘lgan yirik so‘fiylik tarigatlari-kubroviya, Nagshbandlik kabi
ta’limotlarining izdoshlari yildan-yilga ko‘payib bordi. Buxorodagi Jo‘ybor shayxlarining obro‘-
e’'tibori ayniqsa baland edi. Buxoro va tevarak atrofidagi deyarli barcha hokimlar, davlat egalari
Jo‘ybor shayxlarning roziligini olmasdan biror bir kattaroq ishga qo‘l urushga botina
olmasdilar.

Temuriylardan ancha keyingi davrlar-taniqli adibimiz Abdulla Qodiriy tomonidan
“keyingi xon zamonlari” deb atalgan XIX asr o‘rtalarida ham Movarounnahr davlatlarida amir-
u xonlar biror-bir ishga qo‘l urushdan oldin albatta ulamolarning fatvosini olishlari shart edi.
Ulamolarning gqanday fatvo yozishlari esa ko‘pincha dunyoviy hokimiyat egasi — xon yoki
amirning taxtda qanchalik mustahkam o‘tirganligiga bog‘liq edi. Agarda xon taxtni yaqinda
egallagan, oz hokimiyatini yetarlicha mustahkamlay olmagan bo‘lsa, ulamolar odatda shariat

arkonlariga muvofiq ish tutishar, ya'ni bu holda ularning fatvolari ba'zan xonning istak-
xohishiga zid bo‘lishi ham mumkin edi.

Masalan, Qo‘qon xoni Ma’dalixon o‘z saroyidagi bir kanizga uylanmoqchi bo‘lib, bu
to‘g'rida ulamodan fatvo so‘rab murojaat qilganida ular Ma’dalixonning xohishiga zid bo‘lgan
fatvo beradilar.

Chunki, Ma’'dalixon yaqindagina taxtga o‘tirgan, hali u oz hokimiyatini yetarlicha
mustahkamlay olmagan edi.

Xo‘sh, nima uchun Sohibgiron Amir Temur zamonida davlat boshqgaruvi ishlariga
aralashishni xayollariga ham keltirmagan, keltirishi mumkin bo‘lmagan ulamolar Amir
Temurdan keyingi temuriylar va undan keyingi sulolalar davriga kelib bu gadar kuch va
qudratga ega bo‘ldilarki, hatto davlat boshlig‘i-xonlarning irodasiga ham qarshi chigishga jur’at
etadigan bo‘ldilar? Mazkur savolga javob berish uchun kishilik jamiyati tarixiy taraqqiyotiga
geografik maktab nuqtai-nazaridan qarab, bir necha tayanch tushunchalar bilan tanishib
chigishimizga to‘g'ri keladi:

- Tarixga yondashuv masalasida geografik omil nazariyasiga muvofiq kishilik jamiyati
tarixini tirikchilik vositalarini qo‘lga kiritish usuliga ko‘ra ikki asosiy davrga bo‘linadi:

-1. O‘zlashtirma xo‘jalik

-2. Ishlab chiqaruvchi xo‘jalik.

O‘zlashtirma xo'jalik davrida odamlar o‘zlari uchun kerakli vositalar-asosan oziq ovqatni
terib-termachlash va ovchilik orqgali qo‘lga kiritganlar.

Bundan 10 000 yilcha ilgari insoniyat birinchi ishlab chiqarish usuli-ko‘chmanchi
chorvachilikni, ma’lum muddatdan keyin esa dehqonchilikni o‘rganib oldi. Dehqonchilik esa
ikki usulda:

- Sug‘orma dehqgonchilik.

- Lalmikor dehqonchilik usullarida olib borilgan.

- Demak, o‘zlashtirma xo‘jalikdan keyin insoniyat ishlab chigarishning 3 asosiy usuli
orqali tirikchilik gilgan:

- Ko‘chmanchi -chorvadorlik.

- Sug‘orma dehqonchilik.

- Lalmikor dehqonchilik.

Mazkur 3 asosiy ishlab chiqarish usuli taraqqiyotining 3 xil ko‘rinishini vujudga
keltiradi:

-Ko‘chmanchi chorvadorlar-taraqqiyot turg‘un holatda bo‘ladi.

- Sug‘orma dehqonchilik-bu ishlab chigarish usuli taraqqiyotning “davr”’lar
ko‘rinishidagi shaklini keltirib chigaradi.

- Lalmikor dehqonchilik jamiyatlarida taraqqiyot to‘g‘ri chiziqli ko‘rinishda ya'ni doimo
oddiydan murakkabga, quyidan yuqoriga tomon ilgarilab boradi. Mazkur 3 xil ishlab chiqarish
usullarining har biri shu ishlab chigarish usuli qaror topgan jamiyatni o‘rab turgan tabiiy-
jugrofiy sharoit asosida shakllanganligi hech bir isbotga muhtoj bo‘lmagan haqiqatdir:
ko‘chmanchi chorvadorlik keng cho‘l va sahro, tog’, tog' oldi qir adirlarida sug‘orma
dehqonchilik - quruq va issiq iqlimli unumdor tuproqli daryo vodiylarida, lalmikor
dehqgonchilik esa sernam va mo‘tadil iglimli mintagalarda tashkil topadi.

Amir Temur saltanatining ozagi bo‘lmish O‘rta Osiyo iqlimi quruq va issiq bo‘lganligi
tufayli bu yerda sug‘orma dehqonchilik asosiy ishlab chigarish usuli sifatida shakllangan.
Demak, bu yerda, ya'ni O‘rta Osiyoda taraqqiyot “davr”lar ko‘rinishida yuz berishi qonuniydir.

Ko‘pchilik tadqgiqotchilar fikricha “davr” asosan 4 bosqichdan iborat:

1. Tug'ilish — bir daryo havzasida markazlashgan davlatning tashkil topish jarayonini oz
ichiga oladi.

2. Ofsish-ishlab chiqarish kuchlarining o‘sishi, sug‘orish tarmogqlarining kengaytirilishi,
yangi yerlarning o‘zlashtirilishi, kengaytirilgan takror ishlab chiqarish bosqichidir. Bu
bosqich oxiriga kelganda o‘sha davr ishlab chigaruvchi kuchlari vositasida o‘zlashtirish
mumkin bo‘lgan yerlarni o‘zlashtirib tugallanadi. Joylardagi mahalliy hokimiyat
kuchayib boradi hamda yirik yer egalari-zamindor boylar ko‘payib boradi. Markaziy
hokimiyat zamindor boylarga qarshi turli choralar-yerini musodara qilish, o‘zlarini
badarg‘a qilish kabi choralarni ko‘rish bilan muntazam suratda shug‘ullanadi.

3. Turgunlik- bu bosqichda kengaytirilgan takror ishlab chiqarish o‘rnini oddiy takror
ishlab chiqarish egallaydi. Yirik zamindor boylar kuchayishda va ko‘payishda davom
etadi. Bir tarafdan mahalliy hokimiyatning kuchayishi, ikkinchi tomondan yirik
zamindor boylarning kuchayib borishi markaziy hokimiyatni holdan toydiradi.

4. Inqiroz-parokandalik-markaziy hokimiyat amalda har biri mustaqil bo‘lgan mayda
davlatlarga parchalanib ketadi. Ular o‘rtasida o‘zaro urushlar boshlanadi. Avval mayda
xo'jaliklar, keyinroq borib yirik xo‘jaliklar ham suvdan mahrum bo‘ladilar. Aholining
ko‘p qismi ochlikdan, o‘zaro urushlarda, qo‘zg‘olonlarni bostirishda qirilib ketadi, omon
golganlar turli tomonlarga bosh olib ketadi. Amir Temur saltanatida ham XV-asrning 40-
yillari Ulug‘bek hukmronligining oxirlariga kelib “davr’ning “turg‘unlik” bosqichining
belgilari paydo bo‘la boshladi-joylardagi mahalliy hokimiyatning kuchayishi, yirik
zamindor boylarning ko‘payishi markaziy hokimiyatni zaiflashtira boshladi. Har ganday
jamiyat shu jamiyatni jamiyat sifatida uyushtiradigan, birlashtirib turuvchi rishta-
vositalarga muhtojdir. Iqtisodida sug‘orma dehqonchilik ustuvor bo‘lgan jamiyatlarda
bu vazifani asosan dunyoviy hokimiyat bajaradi. “Davr”ning dastlabki bosqichlarida
markazlashgan dunyoviy davlat bu vazifani kamchiliksiz uddalaydi. Ammo jamiyat
“davr’ning “turg‘unlik”, aynigsa “inqiroz-parokandalik” bosqichiga kirishi bilan
markaziy-dunyoviy hokimiyat kuchsizlana boshlaydi va jamiyatni birlashtirish,
uyushtirish vazifasini to‘liq ado eta olmay qoladi.

Ma'lumki, jamiyatda ham xuddi tabiatdagi kabi bo‘sh qolgan muhit darhol boshqa bir
narsa bilan to‘ldiriladi-jamiyatda dunyoviy hokimiyatning ta’siri kamayishiga mutanosib
ravishda diniy hokimiyat-din rahnamolari-ulamolarning ta’siri oshib boradi.

[Imiy, tarixiy va badiiy asarlarda O‘rta Osiyoda din rahnamolarining nufuzi kuch-qudrati,
boyligi-yu saxovatpeshaligi hagida ko‘plab ma’lumotlarni uchratamiz.

O‘tgan davrlarda, aynigsa sovet mafkurasi hukmronligi yillarida O‘rta Osiyoda diniy
mutaassiblik, diniy jaholat, aqidaparastlikning kuchayishi dunyoviy hokimiyatni
kuchsizlantirdi, natijada ilm-fan, san’at, adabiyotning orqaga ketishi ro‘y berdi degan qarash
hukmron edi. Bizning fikrimizcha, O‘rta Osiyo, Movarounnahrda avval boshda dunyoviy
hokimiyatning zaiflashuvi yuz berdi, buning natijasida esa dunyoviy hokimiyat o‘rnini diniy
hokimiyat egallay boshladi.

Dunyoviy hokimiyat o‘rnini diniy hokimiyat egallashini ijobiy hodisa sifatida baholash
kerakmi yoki aksincha, salbiy hodisa sifatida baholanishi kerakmi? Albatta dunyoviy hokimiyat
o‘rnini diniy hokimiyat, olimlar o‘rnini ulamolar egallashi, maktab-madrasalarda dunyoviy
fanlar o‘rniga faqat diniy adabiyotlar o‘qgitilishini olqgishlash, ijobiy hodisa sifatida baholash
mumkin emas. Ammo hamma gap ana shu diniy hokimiyat nimaga kuchayganligi va qanday
vazifani bajarganligidadir. Yuqorida aytilganidek, iqtisodida sug‘orma dehqonchilik ustuvor
bo‘lgan jamiyatlarda “davr” hodisasi ro‘y berishi, ya'ni hokimiyat ma’lum bir yuksalishga
erishgach, qoida tariqasida avval turg‘unlik, undan keyin esa inqiroz-parokandalik yuz beradi.
Bu davrda markaziy dunyoviy davlat avval boshda zaiflashadi so‘ngra har biri mustagqil bo‘lgan
mayda davlatlarga parchalanib ketadi.

Temuriylar saltanatida ham XV asrning 40-yillari, ya'ni Ulug‘bek hukmronligining so‘ngi
davriga kelib jamiyat “davr”ning “turg‘unlik” bosqichiga qadam qo‘ydi. Dunyoviy markaziy
hokimiyatning kuchsizlanishi oqibatida Dashti Qipchoq ko‘chmanchilarining hujumlari yildan-
yilga kuchayib bordi. Mamlakat hududlarini birin-ketin ko‘chmanchilar egallab ola boshladilar
(Shimoliy Xorazm, Quyi Sirdaryo, Toshkent, Andijon, Konibodom).

Dunyoviy hokimiyatning zaiflashuvi muqarrar suratda jamiyatda boshboshdoqlik,
hokimiyatsizlik, har ganday tartib, boshqaruvining barbod bo‘lishiga olib kelishi aniq edi.
Dunyoviy hokimiyatning kuchsizlanishiga munosib tarzda diniy hokimiyatning, din
rahnamolari, ulamolar nufuzi, ta’sirining oshib borishi ba’zi bir salbiy jihatlarga garamay
umuman olganda jamiyat hayotida ijobiy o‘rin tutganligini e’tirof etish lozim.

Sovet davri mafkurachilari Islom dini va ulamolarini xususan Ulug‘bek davrida katta
obro‘-e’tiborga, va boylikka ega bo‘lgan din rahnamosi Xoja Ahrori Valini jaholatparast, har
ganday ilm-fanga, taraqqiyotga qarshi bo‘lgan qora kuchlarni timsoli sifatida gavdalantirar
edilar.

Mustaqillik sharofati bilan Xoja Ahrori Vali tarixini xolis o‘rganish bu kabi ayblovlar ul
zotga nisbatan g‘irt tuhmat, bo‘hton ekanligini ko‘rsatdi.

“Umarshayx Mirzo Shosh-Toshkant aholisidan 250 000 dinor hajmidagi soliq talab
gilganida Xoja Ubaydulloh bu mablag'ning hammasini o‘zi to‘labgina qolmay, balki unga
qo‘shimcha ravishda 70 000 dinorni ham soliq to‘plovchilarga to‘lagan”[4, 79].

Xoja Ahrori Valining o‘zboshimcha temuriyzodalar o‘rtasidagi urush-janjallarning oldini
olishdagi xizmatlari ayniqgsa e’tiborga loyiqdir:

Farg‘ona hukmdori Umarshayx Mirzo Sulton Mahmudjon bilan birga Mirzo Ahmad
ustiga yurish qilganida Hoja Ahrori Valining o‘rtaga tushishlari bu urushning oldini oldi va ikki
o‘rtada sulh tuzildi[4, 83-85].

Hoja Ahrori Vali ozining oddiy xalqqa, mehnatkashlarga yordam, himmat ko‘rsatish
borasidagi sa’y-harakatlari tufayli xalgning mehr-u muhabbatini qozondi. Ko‘pchilik dehqon-
yer egalari o'z yerini Hoja Ahrori Valiga nazr qilar, Hoja esa yerni oz egasiga hadya qilar,
natijada rasman Hoja mulkiga aylangan yerdan endi faqatgina “ushr” -hosilning o‘ndan bir
qismi miqdoridagina soliq olinar edi[4, 76].

Mirxondning “Ravzat us-safo” asarida Xoja Ahrori Valining xalqqa qilgan yana bir katta
yaxshiligi haqida xabar beriladi:

“Hazrat Xoja Ubaydulloh Hirotga, Sulton Abu Sa’id huzuriga kelib, Samarqgand va Buxoro
uchun tamg‘a solig‘ini bekor qilishni iltimos qildilar. Podshoh Xoja hazratlari iltimoslarini qabul

qilib, Samarqand va Buxoro viloyatlarining juda katta mablag'ni tashkil etuvchi va podshohlik
xazinasiga tushuvchi tamg‘a solig‘ini bekor qildilar”[5, 78-79].

O‘rta Osiyo-Movarounnahrda Hoja Ahrori Valiga o‘xshagan, xalq orasida, hukmdorlar
orasida katta obro‘-e’tibor qozongan shayxlar, ulamolar ko‘p edi. Shunday dongdor
shayxlardan biri Azizon-Qosim Shayx hazratlari ham hukmdorlar orasida juda katta obro’-
e’tibor qozongan va shu sababli ko‘plab urushlarning oldini olishda hissa qo‘shgan edi. Masalan,
1551-yilda Toshkent va Turkiston hokimi Navroz Ahmadxon bilan Abdullaxon II-o‘rtasidagi
urushni sulh-yarashga aylantirishda ikki tomonning ulamolari vositachilik gildilar:

“Taraflar o‘rtasidagi urush o‘n ikki kun davom etgach, dushmanlar ishlar bitmasligini
anglashdi. 0dam yuborib valiylik panohi Darvesh Shayx Aliobodiyni keltirdilar hamda Karmana
qal’asi ichidagi hazrat Qosim Shayx Azizon xotirasiga yuzlanib, o‘sha yerda ikki tomondan ahd-
u paymon yuzaga chiqdi’[6, 164].

Temuriylar va ulardan keyingi sulolalar davrida yuz bergan “davr” ning “inqiroz -
parokandalik” bosqichida ruhoniylarning jamiyat hayotida tutgan o‘rni yolg‘iz shular bilan
cheklanib qolmaydi. “Davr”’ning inqiroz parokandalik bosqichida dunyoviy davlat bajarishi
kerak bo‘lgan vazifalarning deyarli barchasi, juda bo‘lmaganda bir qismi endi din rahnamolari-
ulamolar zimmasiga tushadi.

Tahlillarning ko‘rsatishicha vatanimizning tog'li va tog‘ oldi qir adirlarida soylar va
buloqlar suvi hisobiga dehqonchilik gilinadigan gishloglar aholisining hatto bugungi kunlarda
ham katta daryolardan suv ichadigan vohalar aholisiga nisbatan dinga, ulamolarga munosabati
boshqacharoqdir.

Ma’lumki, soylar va buloglar suvi hisobiga olib, boriladigan dehqonchilik jamiyatni bir
butun qilib birlashtirish vazifasini to‘la-to‘kis bajara olmaydi. Bunday hududlarda
o‘tkaziladigan barcha tadbirlardan tortib oilaviy muammolariga shu hududning imomi, eshoni
aralashuvi bilan hal etiladi.

Igtisodida sug‘orma dehqonchilik yetakchi bo‘lgan barcha jamiyatlarda “davr’ning
“inqiroz-parokandalik” bosqichida dunyoviy hokimiyatning zaiflashuvi diniy hokimiyatning
kuchayishiga olib keladi.

Masalan, Xitoyda eramizning III-asri boshiga kelib, Xan imperiyasi tushkunlikka uchradi.
Xuddi shu paytdan boshlab Xitoyda Konfutsiychilik o‘zining avvalgi obro‘-e’tiborini yo‘qota
boshladi. Konfutsiychilik o‘rnini endi buddaviylik egallay boshladi. III-IV asrlarda poytaxt
shaharlar Loyana va Chanani atrofida 180 ga yaqin budda ibodatxonalari faoliyat yuritib kelgan
bolsa, V asr oxiriga kelib, Sharqiy Szin davlatida ularning soni 1800 taga yetib, bu
ibodatxonalarda tarki-dunyo qilgan 24 000 monax xizmat qilar edi.

Qadimgi Misr tarixida ham bir necha marotaba yuksalish va inqiroz-parokandalik yuz
bergan. Ana shu inqiroz-parokandalik jarayonlarining har birida kohinlar kuchaygan va
mamlakatdagi yetakchi kuchga aylangan[7, 236].

Dunyoning boshqa mintaqalarida ham dunyoviy hokimiyat jamiyatni birlashtirish
vazifasini uddalaydigan darajada kuchli bo‘lmagan hollarda bu vazifani diniy hokimiyat oz
zimmasiga oladi. Masalan, G‘arbiy Ovrupo tabiiy jug‘rofiy sharoiti-sernam va mo‘tadil iglimi bu
yerda lalmikor dehqonchilikni asosiy ishlab chiqarish usuliga aylantirgan.

O‘rta asrlarning boshlarida lalmikor dehqonchilik va natural xo‘jalik G‘arbiy Ovrupada
siyosiy tarqoqlikni keltirib chigardi.

Ya’'ni, bu yerdagi dunyoviy hokimiyat zaif, demak jamiyatni jamiyat sifatida birlashtirish
imkoniyatiga ega emas edi. Qoidaga muvofiq dunyoviy hokimiyat bajara olmayotgan bu
vazifani, ya'ni, jamiyatni jamiyat sifatida birlashtirish vazifasini Katolik cherkovi o'z zimmasiga
olgan edi. Oradan bir necha asr o‘tib G‘arbiy Yevropada dehqonchilik madaniyatining o‘sishi
bilan dehqonlar qo‘lida ortiqgcha, ya’ni, sotishga mo‘ljallangan don paydo bo‘ldi.

Shaharlarda don sotilishi, shahar bilan qishloq o‘rtasida, turli viloyatlar, hududlar
o‘rtasida savdo-sotiqning kuchayishi bilan Yevropada milliy davlatlar paydo bo‘ldi. Endi
jamiyatni birlashtirish, uyushtirish vazifasini dunyoviy davlat o'z zimmasiga oldi. Dunyoviy
davlatning yildan-yilga kuchayib borishi Katolik cherkovining hukmronligini asta-sekinlik
bilan pasaytirib bordi, yangi davrga kelganda Katolik cherkovining uyushtiruvchilik,
birlashtiruvchilik vazifasiga ehtiyoj qolmadi. Chunki endi bu vazifani dunyoviy davlat oz
zimmasiga to‘liq oldi.

Xulosa sifatida ayta olamizki, sho‘rolar davrida temuriylar va ulardan keyingi davrlarda
jamiyatning taraqqiyotda orqaga ketishiga islomiy agidalarga o‘ta berilish, agidaparastlik, diniy
jaholatni sabab qilib ko‘rsatilishi hagiqatga mutlaqo to‘g‘ri kelmaydi.

Bizni ko‘p yillar davomida “senlarning xonlaring, amirlaring, saroy a’yonlaring zolim,
savodsiz, johil bo‘lishgan, ruhoniylaring, eshonlaring aqgidaparast, taraqqiyotga qarshi
bo‘lishgan, shuning uchun ham senlar taraqqiyotdan orqada qolib ketgan edilaring. Mana biz
senlarni shular zulmidan qutqardik, ...” degan gaplarga ishontirib kelishdi.

Bizni bu gaplarga shu gadar ishontirishdi-ki, hatto shu kunlarda ham o‘sha gaplarni
takrorlab yurganlar bor.

Biz qachongacha bu gaplarga ishonib yashaymiz? Qachon o‘zimizning xolis, bizga milliy
g‘urur baxsh etadigan tariximizni yaratamiz?

Buning uchun: Prezidentimiz aytganlaridek Kkishilik jamiyati tarixiy taraqqiyot
gonuniyatlarini ochish va tariximizni ana shu qonuniyatlar asosida o‘rganish;

Yoshlarimizning milliy g‘urur-iftixor ruhida tarbiyalash.

Ha aytgancha, yoshlarimizni milliy g‘urur-iftixorli qilib tarbiyalash uchun ham haqiqiy
tariximizni yaratishimiz lozim[8, 78].

